HALIMBAWA NG ISANG TIPAN SA PAGIGING
MIYEMBRO NG ISANG IGLESYA

Philippine Bible Methodist Church

“Bilang tinanggap ko na si Hesus Kristo bilang aking Tagapagligtas at Panginoon,
sumasampalataya sa kanyang kamatayan, ang pagkabuhos ng kanyang dugo at ang
kanyang muling pagkabuhay bilang ang kumpletong gawain para sa aking kaligtasan,
nakikipagkaisa ako ngayon sa unibersal na katawan ni Kristo. Subali't kung paanong ang
katawan ay mayroong iba‘t-ibang bahagi, gayun din ang katawan ni Kristo. Sa pamamagitan
ng sinserong panalangin, nararamdaman kong ako’y inaakay ng Banal na Espiritu upang
makipagkaisa sa pamilya ng Philippine Bible Methodist Church - sa samahang nito, sa
pananampalataya, at mga espirituwal na disiplina ayon sa patuloy na pagbibigay kakayahan
sa akin ng Diyos. Sa paggawa nito, itinatalaga ko ang aking sarili sa Diyos at sa ibang
miyembro na gagawin ang mga sumusunod:

Una, upang protektahan ang pagkakaisa ng aking iglesya.

e Sa pagkilos ng may pag-ibig sa ibang miyembro (I Ped.1:22)
e Sa pagtangging magtsismis o lumaban nang nakatalikod (Efe.4:29)
e Sa pagsunod sa kanyang mga itinalagang mga tagapanguna (Heb.13:17)
e Sa pagkakaroon ng malasakit sa kapatiran na nagkamali at nawala sa biyaya ng
Diyos (Gal.6:1-2)
Ikalawa, upang makibahagi sa mga responsibilidad ng aking Iglesya

e Sa pananalangin para sa paglago nito (I Tes.1:1-2)

e Sa pamamagitan ng pag-aanyaya sa wala pang iglesya upang dumalo (Lucas 14:23)

e Sa pamamagitan ng mainit na pagtanggap sa bisita (Rom.15:7)

e Sa pamamagitan ng pagpapakilala kay Kristo sa mga tao (Mga Gawa 8:33-35)
Ikatlo, upang magsilbi sa mga ministeryo ng aking Iglesya

e Sa pagtuklas ng mga espirituwal na kaloob (I Ped.4:10)

e Sa pagkakaroon ng kasanayan upang maglingkod kasama ng mga pastor (Efe. 4:11-
12)

e Sa pagkakaroon ng puso ng isang lingkod sa pagmiministeryo sa mga banal, at sa
mga nagugutom, sa hubad, sa maysakit, sa balo at ulila, at sa mga nakabilanggo -
ayon sa kakayahan at pagkakataong ipinahihintulot (Mat.25:31-46; Fil.2:3-7)

Ikaapat, upang suportahan ang patotoo ng aking Iglesya.

e Sa pamamagitan ng matapat na pagdalo (Heb.10:25)
e Sa pamamagitan ng mapagpakumbabang pagtanggap ng Salita ng Diyos na
ipinapangaral, at paglakad sa liwanag nito (I Jn.1:9-10)



Sa pamamagitan ng pamumuhay na may kabanalan (Heb.12:14; Fil.1:27)

Sa pamamagitan ng pagpapahayag ng mga pagkakamali (Santiago 5:16)

Sa pakikibahagi sa Hapag ng Panginoon (I Cor.11:23-26)

Sa pamamagitan ng regular na pagkakaloob (Lev. 27:30; I Cor.16:2; 2 Cor.9:7)

Lagda ng Miyembro

